
Аңдатпа. Қазақстандағы жер нарығының қалыптасу және даму үрдістері, нарықтық 
қатынастар жағдайындағы оның құрылымдық өзгерістері зерттелді. Ұлттық экономиканы 
шаруашылық жүргізудің нарықтық тетіктеріне бейімдеу процесін ескере отырып, сондай-ақ 
елдегі индустриялық-инновациялық қайта құру кезеңінде аграрлық нарықты жетілдірудің 
негізгі кезеңдері анықталған. Жер ресурстарын пайдалану және жер нарығының жай-күйі 
мәселелері бойынша заңнамалық-нормативтік құжаттардағы оң нәтижелер мен кемшіліктер 
анықталып, талданған. Талдамалық материалды пайдалану негізінде экономиканың аграр-
лық секторында өндірісті ұйымдастырудың әртүрлі нысандарының ауыл шаруашылығы 
алқаптарының құрылымына және тиісінше ауыл шаруашылығы мақсатындағы жер 
нарығының дамуына әсері көрсетілген. Жеке меншіктегі ауыл шаруашылығы жерлерін 
пайдалану кезінде құрылымдық өзгерістерге санаттар, нысаналы пайдалану, сондай-ақ жер 
пайдалану сипаты бойынша талдау жасалды. Нақты деректер негізінде жер учаскелерінің 
көрсеткіштері мен олардың меншік нысандары бойынша жалпы алаңы талданды. Өңірлерді 
дамытудың 2020-2025 жылдарға арналған Мемлекеттік бағдарламасының және «Ауыл - ел 
бесігі» жобасының Жер ресурстарын ұтымды қолдануға және кластерлерді қалыптастыруға 
әсері анықталды, олардың шеңберінде ауылдық елді мекендердің жер қатынастарын 
жетілдіруге және ауыл шаруашылығы алқаптарын тиімді пайдалануға әсері жағдайында 
олардың жай-күйі зерделенді. Ауыл шаруашылығы жерлері нарығын одан әрі реттеу, жерді 
қайта құру қажетті, жерде шаруашылық жүргізудің әртүрлі нысандарының әлеуметтік-
экономикалық мүдделерінің теңгерімін сақтау жөнінде ұсынымдар әзірленді. 
 
Аннотация. Изучены тенденции формирования и развития рынка земли в Казахстане, его 
структурные изменения в условиях рыночных отношений. Определены основные этапы 
совершенствования аграрного рынка, с учетом процесса адаптации национальной эконо-
мики к рыночным механизмам хозяйствования, а также в период индустриально-инно-
вационных преобразований  в стране. Выявлены и проанализированы позитивные резуль-

таты и недостатки в законодательно-нормативных документах по проблемам использова-
ния земельных ресурсов и состояния земельного рынка. На основе использования анали-
тического материала показано влияние различных форм организации производства в аг-
рарном секторе экономики на структуру сельскохозяйственных угодий и соответственно на 
развитие рынка земель сельскохозяйственного назначения. Дан анализ структурных изме-
нений при использовании сельхозземель, находящихся в частной собственности, по кате-
гориям, целевому использованию, а также характеру землепользования. На основе факти-
ческих данных проанализированы показатели земельных участков и их общая площадь по 
формам собственности. Определены влияние Государственной программы развития реги-
онов на 2020-2025 годы и проекта «Ауыл-ел бесігі» на рациональное применение земельных 
ресурсов и формирования кластеров, в рамках которых изучены состояние сельских насе-
ленных пунктов в условиях их влияния на совершенствование земельных отношений и 
эффективную эксплуатацию сельскохозяйственных угодий. Разработаны рекомендации по 
дальнейшему регулированию рынка сельскохозяйственных земель, необходимых земель-
ных преобразований, соблюдению баланса социально-экономических интересов различ-
ных форм хозяйствования на земле. 
 
Abstract. The tendencies of formation and development of land market in Kazakhstan, its struc-
tural changes in terms of market relations are studied. The main stages of improving agricultural 
market are determined, taking into account the process of adapting the national economy to mar-
ket management mechanisms, as well as during the period of industrial and innovative transfor-
mations in the country. The positive results and shortcomings in the legislative and regulatory 
documents on the problems of land use and the state of land market were identified and analyzed. 
Based on the use of analytical material, the influence of various forms of organization of produc-
tion in agricultural sector of economy on agricultural land structure and, accordingly, on the de-
velopment of agricultural land market is shown. The analysis of structural changes in the use of 
agricultural land in private ownership, by category, target use, as well as the nature of land use. 
Based on actual data, indicators of land plots and their total area by ownership are analyzed. The 
influence of the State Regional Development Program for 2020-2025 and the “Auyl-el Besigi” pro-
ject on the rational use of land resources and cluster formation has been determined, within 
which the state of rural settlements has been studied in terms of their influence on improving land 
relations and the efficient operation of agricultural land. Recommendations on further regulation 
of  agricultural land market, the necessary land reforms, and the balance of socio-economic inter-
ests of various forms of land management have been developed. 
 
Түйінді сөздер: аграрлық сектор, жер қатынастары, жер қоры, шаруашылық жүргізу тетігі, 
нарық, ауыл шаруашылығы жерлері, кластерлер, ауылдық елді мекендер. 
 
Ключевые слова: аграрный сектор, земельные отношения, земельный фонд, механизм хо-
зяйствования, рынок, сельскохозяйственные земли, кластеры, сельские населенные пункты. 
 
Key words: agricultural sector, land relations, land fund, management mechanism, market, agri-
cultural land, clusters, rural settlements. 
 

 

Кіріспе. Жер нарығы ауыл шаруашы-
лық жүйесінде өндірістік үдерісті ұйымдас-
тырудың негізгі факторы болуымен қатар, 
елдің әлеуметтік-экономикалық дамуына ті-
келей әсер етеді. Кеңес Одағында жер мем-
лекеттік меншікте болғаны белгілі. Қазақ-
станда жер нарығы XX ғасырдың 90-жылда-
рында туындай бастады. Жер нарығының 
туындауына халықаралық интеграциялық 
үдерістің дамуы, бәсекелестіктің күшеюі жә-
не Кеңес Одағының ыдырауына байланыс-
ты жер қатынастарының нарықтық жүйеге 
бейімделуі негізінде қалыптаса бастады.  

Жер қатынастары кез келген мемле-
кетте өте күрделі мәселелердің бірі екені 
белгілі. Сондықтан да болар Қазақстанда 

жер реформасын жүргізу және жер на-
рығын дамыту барысында 2 жер кодексі 
(1991-2003 жж.), 5 жер туралы заң (1991-
2001 жж.) және Министрлер Кабинеті та-
рапынан бірқатар қаулылар қабылданды. 
Соңғы қабылданған Жер кодексіне (2003-
2020 жылға дейін) көптеген өзгерістер мен 
толықтырулар енгізілді. ҚР Президентінің 
2016 жылғы 6 мамырдағы №248 Жарлы-
ғымен заңды және жеке тұлғаларға мем-
лекеттік меншіктегі ауыл шаруашылығы 
мақсатындағы жерлерді жеке меншікке сату 
және шетелдіктерге жалға беруге  2021 
жылдың 31 желтоқсанына дейін моратарий 
жарияланды. Осы тұрғыдан алғанда Қазақ-
стандағы  жер қатынастарының және жер 

нарығының өте күрделі жүйе екені және 
әлеуметтік-экономикалық және қоғамдық 
қатынастар аясын қамтитындығы байқа-
лады. Сондықтан мақалада Қазақстанның 
ұлттық экономика секторлары мен сала-
ларының нарықтық экономика жүйесіне 
бейімделуі, қалыптасуы және дамуы жағ-
дайындағы жер нарығының құрылымдық 
өзгерістерін, тенденцияларын талдау және 
жер ресурстарын ұтымды пайдалану ас-
пектілері қарастырылған.  

Зерттеу материалдары мен әдістері. 
Мақаланы жазу барысында жер қатынас-
тарының нарықтық экономика жағдайында 
қалыптасуы және дамуы туралы ғылыми 
әдебиеттер, мақалалар және ауыл ша-
руашылық саласындағы ашық, қолжетімді 
ақпараттар қолданылды. Қазақстанда жер 
қатынастарын реформалау мен жер на-
рығын қалыптастырудың оңды нәтижелері 
және кемшіліктері анықталды. Зерттеу ба-
рысында ресми ақпараттық құжаттар, Ауыл 
шаруашылығы министрлігінің Жер ресурс-
тарын басқару комитетінің жерді пайдала-
нудың жағдайы және аналитикалық жиын-
тық есебінің мәліметтері пайдаланылды. 

Ғылыми әдебиет деректерін және нақ-
ты ақпараттарды жүйелеуде және тал-
дауда логикалық бірізділікті сақтау, яғни 
жекелеген құбылыстан жалпы негіздемеге 
өту арқылы қорытынды жасау әдістері мен 
тәсілдері қолданылды.  

Сандық ақпараттарды және статисти-
калық мәліметтерді талдау, салыстыру 
әдістерін, сондай-ақ монографикалық, логи-
калық синтез әдістері пайдаланылды. Со-
нымен қатар, авторлардың зерттеу тақыры-
бы бойынша жинаған ақпараттарына сыни 
тұрғыдан талдау жүргізу арқылы тұжырым-
дар жасау үдерісі жүзеге асы-рылды.  

Зерттеу жұмысында ауыл шаруашы-
лық мақсатындағы жерлерді нысандары 
және мақсаттары бойынша пайдалану мә-
ліметтерінің өзгеру серпінділігін талдауда 
және жер нарығының қалыптасу және даму 
кезеңдеріне сипаттама беруде контент-
талдау әдісі қолданылды. Жер нарығының 
даму үдерісінің ұлттық экономика жүйесінің 
нарықтық экономикаға өту барысындағы 
өзгерісін, тенденцияларын анықтауда жүйе-
лік және логикалық өзара байланыс 
әдістері қолданылды. 

Нәтижелер және оларды талқылау. 
Қазақстанда жер нарығының қалыптасу жә-
не даму тенденциялары ұлттық экономи-
каның нарықтық жүйеге өту барысындағы 
ерекшеліктерге байланысты болды. Зерт-
теу нәтижесінде республикадағы жер 

нарығының қалыптасуы мен дамуын 3 
негізгі кезеңге бөлуге болады.  

Бірінші кезең (1990-1995 жылдар) – 
жер қатынастарын нарықтық экономиканың 
талаптарына бейімдеу, жер нарығының 
тетіктерін шаруашылық жүргізу үдерісіне 
қолдану үдерісі орын алды.  

Екінші кезең (1995-2002 жж.) – жердің 
заттық, құқықтық жүйесінің құрылуы, яғни 
жерді иелену, пайдалану және билік ету 
құқығының заңдық тұрғыдан бекітілуі. 

Үшінші кезең (2003 жылдан бастап 
қазіргі уақытқа дейін) – жер және ауыл ша-
руашылығы мақсатындағы жерді ұлттық 
экономиканың индустриалдық-инновация-
лық даму үдерісінің талаптарына байла-
нысты жер нарығын қалыптастыру және 
дамыту үдерістерін қамтиды. 

Бірінші кезеңде, Қазақстанда жер на-
рығының дамуы заңдық-құқықтық, норма-
тивтік құжаттар жүйесін қабылдау, оларды 
жетілдіру және жақсарту үдерісімен бай-
ланысты. Мысалы, “Қазақ ССР-де шаруа 
(фермер) қожалығы туралы” Заң (1990 
жылғы 29 маусым)”, “ҚазССР Жер кодексі” 
(1991 жылғы 11 қаңтар), “Қазақстан Рес-
публикасындағы Жер реформасы туралы” 
Заң (1991 жылғы 20 желтоқсан), “Жер са-
лығы туралы” Заң қабылданды [1]. 

Аталған заңдарды жүзеге асыру үшін 
1992-1993 жж. жердің есебін алу  негізінде 
шаруа (фермер) қожалығын және жеке, 
қосалқы шаруашылықтарды құруға, бау-
бақша шаруашылығын және мал шаруа-
шылығын дамытуға арнайы жер қорын құру 
жұмыстары жүргізілді. Ал 1992-1994 жж. 
ауылдық елді мекендердің, кенттердің 
аумағын заман талабына сәйкес кеңейту 
үшін қосымша жерлерді бөлу жұмыстары 
жүзеге асырылды. Жүргізілген жұмыстар-
дың нәтижесінде 7,5 мың елді мекенге 17,7 
млн га жер бөлінді.  

Республикада 1994-1995 жж. жер қаты-
настарының қалыптасуы мен дамуының 
нарықтық экономика талаптарына бейім-
делу үдерісі басталды. Бұл кезеңде Қа-
зақстан Республикасы Президентінің “Жер 
қатынастарын одан әрі жетілдіру туралы ” 
(1994 жылғы 5 сәуір, №1639) Жарлығы 
шықты [2]. Бұл құжат бойынша респуб-
ликада алғаш рет мемлекеттік меншіктегі 
жерге, яғни жерге ерекше (жеке) меншігі 
жағдайында, жерді пайдалану құқығы және 
сатып алу-сату институты енгізілді. 

Сонымен қатар, 1994 жылы 10 мау-
сымда Қазақстан Республикасы Министр-
лер Кабинеті “Мемлекеттік ауыл шаруашы-
лық кәсіпорындарын жекешелендіруде жер 
үлестерінің құқығын беру тәртібін енгізу  

туралы ” қаулы қабылдады [3]. Осы құжатқа 
байланысты шаруа қожалықтарында және 
мемлекеттік емес кәсіпорындарда жер үлес-
терін біріктіру, өндірістік кооперативтерге 
пай (үлес) ретінде беру және ЖШС-тің жар-
ғылық капиталына қосу арқылы жер учаске-
лерін шоғарландыру жұмыстары жүргізілді. 

Аталған жұмыстардың нәтижесінде 
2001 жылдың 1 қарашасындағы  ақпарат 
бой-ынша 713,8 мың жер үлесі немесе 
31,5% – шаруа қожалықтарын құруға беріл-
ген және сәйкесінше: 726,7 мың жер үлесі 
(32,0%) – өндірістік кооперативтердің және 
ЖШС-тің жарғылық капиталына; 53,2 мың 
жер үлесі (2,3%) – басқа нысандарға сатыл-
ған, ал 54,2 мың жер үлесі (2,4%) – сыйға 
берілген [4]. 

Жоғарыдағы жүргізілген іс-әрекеттер 
жер қатынастарын дамыту арқылы жерге 
жеке меншік институтын қалыптастыруға 
оңды әсерін тигізді. Дегенмен, жерге жеке 
меншік сипатының толық қалыптаспауы, 
оны ұтымды пайдалануға, жердің құнар-
лығын сақтап оны жоғарылатуға белгілі бір 
деңгейде кедергі келтірді. 

Сондықтан жер нарығын қалыптас-
тыру, жерді барынша ұтымды пайдалануды 
қамтамасыз етуге бағытталған заңдық-
құқықтық нормативтерді жетілдіру үшін 
жүргізілген жұмыстардың нәтижесінде 1995 
жылы 22 желтоқсанда №2717 Қазақстан 
Республикасы Президентінің Заң күші бар 
“Жер туралы” Жарлығы шықты [5].  

Екінші кезеңде, жаңа қабылданған заң 
(1995 ж.) бойынша жер жылжымайтын 
мүлік болып табылды және құқықтық ретте-
удің нысаны ретінде заңдық мәрте-бесі 
айқындалды. Жер заңға сәйкес заттық, 
құқықтық, сервитуттар тарайтын шаруашы-
лық меншік және пайдалану нысанына ай-
налды. Жерді пайдалану 3 жылдан 99 
жылға дейін берілетін болды. Сонымен 
қатар, жерді пайдалану үшін ақы төлеу 
және жер салығы енгізілді. 

Заңға сәйкес саяжай құрылысы, бау-
бақша, қосалқы шаруашылықтар жүргізуге 
арналған жерлерді иеленуге пайдалануға 
және билік ету құқығы берілді. Сонымен 
қатар, өндірістік және өндірістік емес ғима-
раттар орналасқан немесе құрылысқа ар-
налған жер учаскелері де жеке меншік ны-
саны ретінде анықталды. Сонымен, респуб-
ликаның жер туралы заңнамалар тарихын-
да тұңғыш рет жердің заттық, құқықтық 
жүйесі заңды тұрғыдан бекітілді. 

Қазақстан Республикасы Министрлер 
Кабинетінің 1996 жылы 8 наурызда  “Заңды 
тұлғаларға және азаматтарға жер учаске-
лерін беру нормаларын бекіту туралы” қау-
лысы шықты [6]. Осы құжатты жүзеге асыру 

барысында мемлекеттік ауыл шаруа-
шылық кәсіпорындарын мемлекет иелігінен 
алу және жекешелендіру негізінде, кол-
хоздарды реформалау арқылы әр ауыл 
тұрғындарына және ауыл шаруашылық 
кәсіпорындарының қызметкерлеріне шарт-
ты жер үлестерін беру (дербестендіру) 
жұмыстары жүргізілді. Қабылданған заң-
дық-құқықтық нормативтерге сәйкес қайта 
құрылған, жаңа шаруашылықтардың жұ-
мысшыларына жер үлесіне құқық беретін 
куәліктер берілді. Бұл жұмыстың нәтиже-
сінде 1997 жылдың аяғында Қазақстанда 
жер үлестерін нақты дербестендіру жұмыс-
тары аяқталды. Нәтижесінде жер үлесіне 
құқық беретін 2,3 млн адамға куәлік берілді. 
Дегенмен, экономиканы индустриалдық-ин-
новациялық дамытудың мемлекеттік бағ-
дарламасына сәйкес жер нарығын одан әрі 
жетілдіру мәселелері туындады. Сондық-
тан, екі жылдық бүкіл халықтық тал-
қылаудан (1999 жылдан) кейін 2001 жылы 
24 қаңтарда №152-II-3K жаңа “Жер туралы” 
Заң қабылданды [7]. Бұл Заң бойынша жер-
ге мемлекеттік меншіктің басымдығы 
сақталды. Сонымен қатар, жерді пайдалану 
мерзімі 5 жылдан 49 жылға дейінгі уақыт 
аралығына берілетін болды, репатриан-
тарға мемлекеттік жер қорынан жер бөліп 
беру мәселелері және т.б. жағдайлар нақты 
тұрғыдан белгіленеді.  

Нарықтық экономикаға өту барысында 
ауыл шаруашылық саласында өнім өн-
діретін, қызмет көрсететін субъектілердің 
саны, түрлері, олардың ауыл шаруашылық 
мақсатындағы жерлерді пайдалану көрсет-
кіштері елеулі өзгерістерге ұшыраған (1 
кесте). Мысалы, 1991 жылы республикада  
2 480 шаруа және фермер қожалығы 1 
615,1 мың гектар жер көлемін пайдаланған, 
ал 2018 жылы 213528 шаруа және фермер 
қожалығы 62 619,7 мың гектар жерде өнім 
өндіру жұмысымен айналысқан. Ауыл ша-
руашылығы мақсатындағы жерді пайдала-
нуда аталған бизнес субъектілерінің үлес 
салмағы 0,7%-дан 59,5%-ға өскен. 

Мемлекеттік емес ауыл шаруашылық 
субъектілерінің аясында жаңа нысандар – 
акционерлік қоғамдар және шаруашылық 
серіктестіктердің саны, сондай-ақ олар пай-
даланатын ауыл шаруашылық жерінің кө-
лемінің де өсу тенденциялары байқалады. 
Мысалы, акционерлік қоғам және шаруа-
шылық серіктестіктердің саны 2018 жылы   
7 708, ал жер көлемі 37 459,6 мың гектарға 
жетіп, олар пайдаланатын жер көлемінің 
үлес салмағы 35,6% болған. Сонымен        
қатар, өндірістік кооперативтердің даму 
үдерісінде де оңды тенденциялар бар. 

1 кесте – Аграрлық жүйеде шаруашылық жүргізу субъектілерінің ауыл шаруашылық мақса-
тындағы жерлерді пайдалану көрсеткіштері [8] 
 

 
          Көрсеткіштер 

1991 ж. 2018 ж. 

саны жер көлемі саны жер көлемі 

мың га % мың га % 

1.Шаруа және фермер қожалығы 2 480 1 615,1 0,7 213 528 62 619,7 59,5 

2.Мемлекеттік емес заңды тұлға-
лар, барлығы  

 
  548 

 
   1 560,5 

 
7,1 

 
  12 426 

 
41 162,8 

 
39,1 

оның ішінде: 
колхоздар 

  416  15284,7 7,0 - - - 

АҚ және серіктестіктер - - -    7  708 37 459,6 35,6 

өндірістік кооперативтер    132     275,8 0,1 1 631 2 677,9 2,5 

мемлекеттік емес ұйымдар - - - 3 087  1 025,3 1,0 

3.Мемлекеттік ұйымдар, барлығы  3 640 201 200,2 92,2   649  1 489,1 1,4 

оның ішінде: 
совхоздар 

2 094 195 322,7 89,4 - - - 

ҒЗИ және оқу орындары    273 2  304,4 1,1   296    587,5 0,6 

қосалқы шаруашылық  1 003 1 911,7 0,9   133    159,4 0,2 

басқа да мемлекеттік ұйымдар   270  1 661,4 0,8   220    742,2 0,7 

Барлығы  6  668 218 375,8 100 226 603 105 271,6 100 

   
Мемлекеттік ауыл шаруашылық субъ-

ек-тілерінің жер көлемінің үлес самағы 1991 
жылы 92,2%  болған, ал 2018 жылы ба-
рынша азайып 1,4% құраған. Осы тұрғыдан 
алғанда аграрлық сектор аясында нарық-
тық экономикаға өту барысында жеке мен-
шікке негізделген бизнес субъектілерінің 
ауыл шаруашылық мақсатындағы жерлерді 
пайдалану үдерісі  барынша басымдыққа 
ие болғанын байқауға болады. 

XXI ғасырдың басында республикада 
шағын және орта бизнес жүйесі дами ба-
стағаны белгілі. Осы орайда жер ресурста-
рын пайдалануды жақсарту, жер нары-ғын 
дамыту мәселелері бойынша жұмыс-тарды 
жақсарту үшін қажетті нормативтік-
құжаттарды жетілдіру қажет болды. Мыса-
лы, жердің нормативтік бағасын анықтау, 
жер салығын, жерді жалға беру төлемін, 
жердің кепілдік бағасын (ипотека жағдай-
ында), жерді кепілдік пайдаланудың нақты 
төлемдерін әділ жүргізу және т.б. көрсет-
кіштерін анықтау мәселелерін шешу қажет-
тілігі туындады. 

Жоғарыда аталған мәселелерді шешу 
мақсатында республикада 2003 жылғы 22 
маусымда “Жер кодексі” қабылданды, яғни 
нарықтық жер қатынастарының үшінші 
кезеңі басталды. Қабылданған “Жер ко-
дексі” бойынша жерге жеке меншіктің 
енгізілуімен қатар бұрын пайдаланып кел-
ген жерді жалға беру институты сақталды. 
Ауыл шаруашылық мақсатындағы жерлер-
ге республикада бірінші рет жеке меншік 
институты енгізілді. Сонымен қатар, төмен-
дегідей жаңа талаптар және шектеулер 
белгіленді. Мысалы, ауыл шаруашылық 

мақсатындағы жер сатылады деген ұғым 
енгізілді, алып-сатарлық өрістемеу үшін 
алғашқы 5 жылда жеке меншікке көшкен 
жерлерді сатуға тыйым салынды [9]. 

Бұл “Жер кодексі” республикада жер 
нарығының, әсіресе ауыл шаруашылық 
мақсатындағы жер нарығының қалыпта-
суына және дамуына, сондай-ақ олардың 
құрылымдық тұрғыдан өзгеруіне әкелді     
(2 кесте).  

Қазақстанда 2003 жылғы 22 маусымда 
қабылданған “Жер кодексіне” байланысты 
2016 жылға дейін шаруа және фермер 
қожалықтарының жерге жеке меншік құ-
қығына ие болу үдерісі қарқынды түрде да-
мыды. Осы уақыт аралығында олар 27,7 
мың жер учаскесін қамтитын жалпы көлемі 
951,0 мың гектар ауыл шаруашылығы 
мақсатындағы жерге жеке меншік құқығына 
ие болды. Сонымен қатар, тауарлы ауыл 
шаруашылық өнімін өндіру үшін 1,2 мың 
жер учаскесін құрайтын 455,6 мың гектар 
жерге жеке меншік мәртебесі берілді. 

Саяжай және бақ шаруашылығына ар-
налған жер учаскелері 2003 жылы 771,2 
мың гектардан 2018 жылы 511,4 мың гек-
тарға дейін азайған. Оның себебі халықтың 
сыртқы және ішкі иммиграциясының қар-
қынды дамуына байланысты олар ірі мега-
полистердің айналасына орналаса баста-
ды, саяжай және ауылдағы тұрғын үй-
жайларының материалдарын жаңа орна-
ласқан өңірлеріне үй-жай салуға пайдалан-
ды. Аталған жағдайлардың нәтижесінде 
қалалардың айналасында жаңа елді ме-
кендер пайда болды. 

Қазақстанда 2003-2018 жж аралығында 
жеке меншікке берілген жердің жалпы кө-
лемі 447,4 мың гектардан 4 179,3 мың гек-
тарға өскен, яғни 10,4 есе, ал ауыл шаруа-
шылығы мақсатындағы жердің көлемі сәй-
кесінше: 83,0 мың га; 1 472,4 мың га немесе 
16,7 есеге артқан. 

Елді мекендер орналасқан жердің кө-
лемі 2003 жылы 315,9 мың га болса 2018 
жылы 3 061,2 мың гектарды құраған, яғни 
9,7 есеге артқан. Осы орайда оңды өзге-

рістердің бірі ретінде ауылды елді мекен-
дерде жеке мақсаттарға берілген жердің 
көлемі, яғни кәсіпкерлік қызмет жүргізу ны-
сандарының жерлері 2003 жылы 41,7 мың 
гектардан 2018 жылы 2 654,6 мың гектарға 
дейін ұлғайған, яғни 64,7 есе артқан, жеке 
тұрғын үй құрылысының жер көлемі сәй-
кесінше: 46,8 мың гектардан 104,6 мың га 
жетіп, 2,3 есе өскен, ал жеке қосалқы ша-
руашылық жүргізуге арналған жер көлемі 
сәйкесінше: 227,2; 260,1 және 14,5% өскен. 

 

2 кесте – Заңды тұлғаларға және азаматтарға жеке меншікке берілген жер көлемінің динамикасы  
 

Көрсеткіштер 

2003 ж. 2018 ж. 
Жер көлемінің 
ауытқуы +, - 

жер 
учаске-
сінің са-
ны, мың 

дана 

жер 
көлемі, 
мың га 

жер 
учаскесі-
нің саны, 
мың дана 

жер 
көлемі, 
мың га 

мың га 
 

% 

1.Ауыл шаруашылығы мақса-
тындағы жер, барлығы 

 771,1 83,0 540,3 1 472,4 1 389,4 
16,7 
ece 

оның ішінде: саяжай және бақ 
шаруашылығы 

 771,1 83,0  511,4     65,8   -17,2 -20,7 

шаруа және фермер қожалығы - -     27,7   951,0   951,0  

тауарлы өнім өндіру - -       1,2   455,6   455,6  

2. Елді мекен жерлері, барлығы 2 262,2 315,9 2 920,4 3 061,2 2 745,3 9,7 есе 

оның ішінде: 
қосалқы шаруашылық жері  

 
1 725,0 

 
227,2 

 
1 519,4 

 
   260,1 

 
   32,9 

 
114,5 

тұрғын үй құрылысының жері   401,4 46,8    979,2   104,6    57,4 2,3 есе 

басқа мақсаттарға арналған жер   135,8 41,7    421,8 2 696,5 2 654,8 
64,7 
есе 

3.Өндіріс, көлік, байланыс, 
қорғаныс және т.б. жерлері 

 
      9,4 

 
48,8 

 
     13,5 

 
    93,4 

 
    44,6 

1,9 
 ece 

Барлығы 3 042,6 447,7 3 474,2 4 627,0 4 179,3 
10,4   
ece 

Дерек көзі:  8 әдебиет мәліметтерін пайдалану негізінде жасалды.  

 

Жеке меншіктегі жер қорының шаруа-
шылық жүргізу нысандарының түрлері бой-
ынша бөлінуі  суретте келтірілген. 

Жер нарығын дамытуда “Өңірлерді да-
мытудың 2020-2025 жылдарға арналған 
мемлекеттік бағдарламасы” және “Ауыл – 
ел бесігі” жобаларының рөлі ерекше. Атал-
ған бағдарламалар аясында Астана, Алма-
ты, Ақтөбе және Шымкент агромелиораци-
яларын, моно және шағын қалаларды, 
сондай-ақ ауылдарды дамыту іс-шаралары 
анықталған. Аудан орталықтарында және 
ауылдарда инфрақұрылымды дамыту үшін 
өңірлік стандарттар жүйесін енгізу қарас-
тырылған. 

Осы орайда “Ауыл – ел бесігі” жобасы 
аясында ауылдық елді мекендерді класс-
терлік жүйемен дамытуға ерекше назар 
аударылуда. Бұл жағдайда кластерлердің 
орталығы – базалық (тректік) ауылдар, ал 

оған жақын орналасқан елді мекендерді, 
оның спутниктері ретінде дамыту көздел-
ген. Жоба аясында трек ауылдардың 
әлеуметтік-инфрақұрылым жүйесін, спутник 
ауылдардың коммуникациялық құрылымда-
рымен өзара үйлестіре отырып дамыту жо-
спарланған. Бұл жоба аясында респуб-
ликадағы 6,5 мыңға жуық ауылды елді ме-
кеннің құрамынан кластерлік жүйені дамыту 
үшін 3477 ауыл таңдалып алынған. Оның 
1150 трек ауыл, ал 2327 спутник ауыл 
ретінде дамыту қарастырылған. 

Кластерлік жүйемен дамытуға арнал-
ған ауылды елді мекендерде 6,6 млн адам 
немесе ауыл халқының 85% тұрады. Жо-
баны жүзеге асыруға 900 млрд теңге жо-
спарланған, оның 70% (630 млрд теңге) 
бюджеттен, 30% (270 млрд теңге) жергілікті 
бюджеттен бөлу қарастырылған [10]. 

Жоғарыда аталған бағдарламаларды 
жүзеге асыру барысында жер нарығының 
құрамы мен құрылымы заманауи талап-
тарға сәйкес өзгеруімен қатар, пайдала-
нылмай жатқан жер ресурстарын шағын 
және орта бизнес субъектілеріне беру 
арқылы тұтынушыларға қажетті өнім өндіру 

және қызмет көрсету жүйелерін жақсартуға 
мүмкіндік туындайды. Осы орайда бос 
жатқан жерлерді мемлекет құзырына қай-
тару үдерісін жеделдетіп, кәсіпкерлік қыз-
мет аясына беру арқылы жер ресурстарын 
тиімді пайдалануға болады. 

 

 

  

Сурет – Жеке меншіктегі жер қорын пайдалану түрлері бойынша құрылымы (%) 
 

Жалпы алғанда жер нарығын калыпта-
стыру және дамыту үдерісіне байланысты 
қабылданған заңдық-құқықтық нормативтер 
Қазақстанда жер ресурстарын, әсіресе 
ауыл шаруашылық мақсатындағы жерлерді 
ұтымды пайдалануға, оның құнарлығын 
сақтап, жер қатынастарын әлемдік озық 
тәжірибеге сәйкестендіруге бағытталған. 

Тұжырымдар. 
1. Нарықтық экономикаға өту бары-

сында ауыл шаруашылық субъектілердің 
ұйымдық-құқықтық нысандарының өзгеруі-
мен қатар ауыл шаруашылығы мақса-
тындағы жерлерді пайдалану үдерісі де 
түбегейлі өзгерістерге ұшыраған. Мысалы 
1991 жылы 2 480 шаруа және фермер 
қожалығы 1 615,1 мың гектар жер көлемін 
пайдаланған, ал 2018 жылы сәйкесінше  
213 528 және  62 619,7 мың гектарға жет-
кен. Ауыл шаруашылық мақсатындағы жер-
лерді пайдалануда аталған бизнес субъ-
ектілерінің үлес салмағы 0,7%-дан 59,5% 
жеткен. Ал мемлекеттік ауыл шаруашылық 
субъектілерінің жер көлемінің үлес салмағы 
1991 жылы 92,2% болса 2018 жылы ба-
рынша азайып 1,4% құраған. 

2. Шаруа және фермер қожалықтары 
2003-2018 жылдар аралығында 27,7 жер 
учаскесін қамтитын жалпы көлемі 951,0 

мың ауыл шаруашылығы мақсатындағы 
жерге және меншік құқығына ие болды. Ал 
тауарлы ауыл шаруашылық өнімдерін өн-
діру үшін 1,2 мың жер учаскесін құрайтын 
455,6 мың га жерге жеке меншік мәртебесі 
берілді.  

Қазақстанда 2003-2018 жж. аралығын-
да жеке меншікке берілген жердің жалпы 
көлемі 447,4 мың гектардан 4 179,3 мың 
гектарға өскен, яғни 10,4 есе, ал ауыл ша-
руашылығы мақсатындағы жердің көле-мі 
сәйкесінше: 83,0 мың га; 1 472,4 мың га 
немесе 16,7 есеге артқан. 

3. Елді мекендер орналасқан жердің 
көлемі 2003 жылы 315,9 мың га болса  2018 
жылы  3 061,2 мың гектарды құраған, яғни 
9,7 есеге артқан. Осы орайда оңды өзге-
рістердің бірі ретінде ауылды елді мекен-
дерде жеке кәсіпкерлік нысандардың жер-
лері 2003 жылы 41,7 мың гектардан 2018 
жылы 2 654,6 мың гектарға дейін өскен 
немесе 64,7 есе ұлғайған. Елді ме-
кендердегі кәсіпкерлік субъектілерге беріл-
ген жер учаскелерінің саны 135,8 мыңнан  
421,8 мыңға жеткен немесе 3,7 еседен 
артық өскенін байқауға болады. 

4. Жер нарығын “Ауыл – ел бесігі” жо-
басы аясында елді мекендерді кластерлік 
жүйемен дамытуға ерекше назар аудары-

луда. Кластерлік жүйені дамыту үшін рес-
публиканың 6,5 мыңға жуық елді мекен-
дерінің ішінен 3 477 ауыл таңдалған, оның 
1 150 тректік ауыл, ал 2 327 спутник ауыл. 
Жобаны жүзеге асыруға 900 млрд теңге 
жоспарланған, оның 630 млрд теңгесі (70%) 
бюджеттен, 270 млрд теңге (30%) жергілікті 
бюджеттен бөлу қарастырылған. Бұл 
жағдай жер нарығын заманауи талаптарға 
сәйкес дамытуға тікелей әсер етеді.  

5. Әр түрлі себептермен пайдаланыл-
май жатқан жерлерді мемлекет құзыретіне 
қайтару үдерісін жеделдетіп, кәсіпкерлік 
қызмет аясына беру арқылы жер қаты-
настарын әлемдік озық тәжірибеге сәй-
кестендіру қажет. 

